
Panama itogarritik Lesbos itogarrira 
begiratzen ez dudan telebistaren 
uhinak nire burmuineraino ailega-

tzen dira. Parisen zutik irauten duten 
gauek Mai 68 berriaren sorreran gaude-
nez galdetuz, ateratzen naute ohe-
tik. Berri metaketaren pean denbora 
geldiarazten dut. Garrantzitsuak diren 
galderak deslurperatzen ditut. 
 Subjektibitatearen boterea berriz es-
kuratzeko nora jo. Subjektu modernoa-
ren heriotzaren historiara. Hutsaren 
jomugaraino. XX. mendeaz geroztik au-
rrera. Subjektibitateari buruz hitz egi-
ten duten liburuen itopenetik kanpora. 
Ezinegonera. Gogomena menditik itsa-
sora, mediasferaren argazkietan biluzik 
agertzen diren gorputzetara. Ingurune 
konkretutik burmuin abstrakziora. 
Zehaztu gabeko arrapostuetara. Eraba-
teko zalantzara. Subjektu desagerpe-
nera. Emakumezkoen subjektibitatera. 
Pentsamendu ezezagunera. Mentaliza-
zio itxaropentsu batera. Indibiduoak 
jasaten dutenera. Desintegraziora. 
Desujektibaziora. Psikoanalisira. Meka-
nismo literariora. Eguneroko sorkun-
tzara. Ekintzara. Gertakizunera. Egiak 
zulatzen duenera. Utopiako orokorta-
sunera. Orainaldira. Hizkuntzarekiko 
maitasunera. Eduki poetikoarekikora 
Eraikitzen dugun bizi esperientziara. 

Hizkuntza berreskuratzera. Barne-bar-
netiko egiaztatzera. Elkar ezagutzera. 
Aukera baten emaitzara. Munduarekiko 
ikusmirara. Egiaren behartzera. Zentzu 
ezera. Garbiak ez diren sentimendue-
tara. Subjektu berri-berriraino. Erran 

ezinerako erara. Liburu bat irekitzen 
dut. Ozenki irakurtzen dut : “Egonezina 
uxatu nahian, desorekaturiko pertso-
nak erruduna bilatzen du, eta besteei 
egozten dio errua” (Laura Mintegi Laka-
rra). Ingurumena entzuten dut. Ez dut 
uste astelehenez lan egin behar duda-
nik. 
 Zortziehun karaktere gelditzen zaiz-
kit idazteko klase borroka fiteegi lurpe-
ratu dutela. Injustizia sozialek bizirik 
jarraituko duten bitartean, marxismo 
ideologiak egun politak ukanen baititu 
bere aitzinean. Idazten ari naizen azken 
bidaia liburutik testu bat ateratzen dut. 
Intelektuala den testuingurua baztertuz 
gero, organikoa den literatura agerian 
utziz gero, mahaiaren gainean gelditzen 
den gauza bakarra idazlearen erraiak 
dira. Erraietatik idatzirik den testuak 
Arthur Rimbaud poeta atzean dauka. 
Damokles ezpata izango balitz bezala 
gibelean dauka. Morala garunen ahu-
lezia da. Morala garunen ahulezia dela 
zioen poetak. Euskal Herriratzen naiz 
eta diskurtsoen barkamen kontzeptua-
ren atzean errudun hitza deskubritzen 
dut. Esaguzue errudunak izan zaretela 
Euskal Herria bakean bizi dadin. Baina 
moralari inork ez dio arraposturik igor-
tzen. XXI. mendean moralak burmuinen 
ahulezia izaten jarraitzen baitu. n

Morala garunen ahulezia 
dela zioen poetak.  
Euskal Herriratzen naiz eta 
diskurtsoen barkamen 
kontzeptuaren atzean 
errudun hitza  
deskubritzen dut

MAIATZAK 6, OSTIRALA / 22:00 
SUTEGIKO AUDITORIOAN

Txalok aurkeztutako 
“Heroiak” antzezlana

Sarrerak: 8 € aldez aurretik Usurbilgo Lizardi liburudendan 
(Etxebeste, 1· 943 361 115) / 10 € egun berean (lehiatilan)

MAIATZAK 7, LARUNBATA / 22:00 
SUTEGIKO AUDITORIOAN

Jabier Muguruza, “Tonetti 
anaiak” diska aurkeztuz.

